
	ՀԻՄՆԱՎՈՐՈՒՄ
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	        Որոշման ընդունումը պայմանավորված է «Արզնի 2-Երևան» մայրուղային ջրատարի (Կորեայի ձոր) վթարման  պատճառների և դրանց վերացման ուղղությամբ իրականացվող աշխատանքների իրականացման հրատապությամբ։

	
	         
         2.Ընթացիկ իրավիճակը և խնդիրները
       Սույն թվականի մարտի 10-ին վթարվել է «Արզնի 2 - Երևան» (Կորեայի ձոր, Հրազդան գետի կիրճ) մայրուղային ջրատարը։ Բնական և որոշ չափով նաև արհեստական ներգործության արդյունքում առաջացել են Հրազդան գետի թաց գոտիների սողանքներ, ինչի հետևանքով ջրատարի որոշ հատվածներ հայտնվել են հողածածկույթի, քարաբեկորների և ժայռաբեկորների ծանրության տակ։ Արդյունքում, ջրատարն ամբողջությամբ՝ մոտ 2 մետր խորությամբ հայտնվել է գետի մեջ։ Ջրային կոմիտեի, Երևանի քաղաքապետարանի և «Վեոլիա Ջուր» ՓԲԸ-ի կողմից ինտենսիվ աշխատանքներ են իրականացվել առաջացած վթարի հետևանքները վերացնելու ուղղությամբ։ 
        Ելնելով վթարի վտանգավորության աստիճանից (սանիտարա-համաճարակային) և դրա հետևանքները վերացնելու օպերատիվ անհրաժեշտությունից՝ իրականցվել են տեղանքի մաքրման և վթարի հետևանքների վերացման աշխատանքներ։        Աշխատանքների կազմակերպումը համակարգում են ՀՀ ՏԿԵՆ ջրային կոմիտեի նախագահը, Երևանի քաղաքապետարանի և «Վեոլիա Ջուր» ՓԲԸ-ի ղեկավարությունը՝ համապատասխան մասնագետների մասնակցությամբ։ 
        Տեղում շահագրգիռ մարմինների (ՀՀ ՏԿԵՆ ջրային կոմիտե, Երևանի քաղաքապետարան, ՀՀ ՆԳՆ, ՀՀ քաղշին կոմիտե, Կոտայքի մարզպետարան, «Վեոլիա Ջուր» ՓԲԸ) ներկայացուցիչների հետ համատեղ կատարված ուսումնասիրությամբ պարզվեց, որ նշված աշխատանքները կարող են տևել շուրջ 1 -1,5 ամիս։ 
          Նախագծին կից ներկայացված է «Արզնի 2-Երևան» մայրուղային ջրատարի (Կորեայի ձոր) վթարման պատճառների և դրանց վերացման ուղղությամբ իրականացվող աշխատանքների վերաբերյալ 15.03.2024թ. կազմված արձանագրությունը, որը գտնվում է ստորագրման փուլում։
          Հաշվի առնելով այն փաստը, որ 2016 թվականի նոյեմբերի 21-ին ՀՀ կառավարության` ի դեմս ՀՀ ԷԵԲՊՆ ջրային տնտեսության պետական Կոմիտեի, «Վեոլիա Օ Ժեներալ դեզ Օ» կոմանդիտային բաժնետիրական ընկերության և «Վեոլիա Ջուր» փակ բաժնետիրական ընկերության միջև կնքված վարձակալության պայմանագրով (այսուհետ՝ Պայմանագիր) ջրամատակարարման և ջրահեռացման (կեղտաջրերի մաքրման) պետական սեփականություն համարվող համակարգերը հանձնված են «Վեոլիա Ջուր» ՓԲԸ-ի (վարձակալ) շահագործմանը, պահպանմանը և օգտագործմանը, ՀՀ ՏԿԵՆ ջրային կոմիտեն (վարձատուն) առավել նպատակահարմար է գտնում, որ նշված աշխատանքները իրականացվեն վարձակալի կողմից՝ հաշվի առնելով նաև, որ քննարկվող մայրուղային ջրատարը հետագայում շահագործվելու է իր կողմից։
         Նախագծի մշակման համար հիմք են ընդունվել նաև Պայմանագրի 3.7.1, 3.7.2, 3.72.3, 3.7.5 և 4.1.(3) կետերը։
        Միաժամանակ տեղեկացնում ենք, որ վերը նշված խնդիրը քննարկվել է Ֆինանսատնտեսական նախարարական կոմիտեի 19.03.2024թ. կայացած նիստում (կցվում է)։

	
	

	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարը, որը կազմում է 50,600.0 հազար դրամ, առաջարկվում է վերաբաշխել ՀՀ 2024 թվականի պետական բյուջեի «Ոռոգման համակարգի առողջացում» ծրագրի «Ջրամբարների վերականգնման և վերազինման աշխատանքներ» միջոցառման «ՀՀ Տավուշի մարզի Տավուշի ջրամբարի պատվարի վերականգնման աշխատանքներ» օբյեկտի մասով մասով հատկացված գումարից, հաշվի առնելով, որ վերը նշված օբյեկտի մասով աշխատանքները կիրականցվեն աշնանը, և գումարի վերականգնման անհրաժեշտություն մինչև տարեվերջ չի առաջանա։

	
	4.Կարգավորման նպատակը և բնույթը
       «Արզնի 2-Երևան» մայրուղային ջրատարի (Կորեայի ձոր) վթարման  պատճառների և դրանց վերացման ուղղությամբ իրականացվող աշխատանքների իրականացում և անխափան ջրամատակարարում։ 


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:


	
	6.Ակնկալվող արդյունքը
     «Արզնի 2-Երևան» մայրուղային ջրատարի (Կորեայի ձոր) վթարման  պատճառների և դրանց վերացման ուղղությամբ իրականացվող աշխատանքների իրականացում և անխափան ջրամատակարարում։ 


	
	  7. Տեղեկատվություն
      «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին»   ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
      «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին»   ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
        Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի, ինչպես նաև, ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված Հավելված N1-ի ՀՀ տարածքային կառավարման և ենթակառուցվածքների նախարարության  77.1 միջոցառման պահանջներից։




